
«ԽԱՉԵՆ ՎԱՅՆԶ» ՍԱՀՄԱՆԱՓԱԿ ՊԱՏԱՍԽԱՆԱՏՎՈՒԹՅԱՄԲ ԸՆԿԵՐՈՒԹՅԱՆ ՆԵՐԴՐՈՒՄԱՅԻՆ ԾՐԱԳՐԻ ՎԵՐԱԲԵՐՅԱԼ ՇԱՀԱԳՐԳԻՌ ՄԱՐՄԻՆՆԵՐԻ ԱՌԱՐԿՈՒԹՅՈՒՆՆԵՐԻ ԵՎ ԱՌԱՋԱՐԿՈՒԹՅՈՒՆՆԵՐԻ
	1. ՀՀ ֆինանսների նախարարություն

	12-08-2022թ.

	
	N 01/2-1/14255-2022

	1․ Նախագծին կից ներկայացված հիմնավորման 2-րդ կետի համաձայն՝ Ընկերությունը ներմուծվող ապրանքներով նախատեսում է կառուցել գինու ժամանակակից գործարան, այնինչ ներմուծվող ապրանքները շշեր, տակառներ նախատեսված են արտադրական գործունեություն ծավալելու համար և չեն հանդիսանում շինարարական ապրանքներ։
Այս առումով, կարծում ենք, որ Նախագծի հիմնավորումը խմբագրման կարիք ունի։	

	 Ընդունվել է։  

	[bookmark: _Hlk69199583]2. ՀՀ պետական եկամուտների կոմիտե

	 17-08-2022թ. 

	
	 N 01/3-2/58547-2022

	1. Հայտին կից ներկայացված Ձև N 3-ի 1-ին մասի «Տնտեսական գործունեության դասակարգիչը» տողում նշված «264.110.1108616» ծածկագիրը չի համապատասխանում Հայաստանի Հանրապետության էկոնոմիկայի նախարարի 2013 թվականի սեպտեմբերի 19-ի N 874-Ն հրամանի հավելվածով սահմանված տնտեսական գործունեության տեսակների դասակարգիչներին:	
2. Նախագծի 2-3-րդ կետերի համաձայն` «ԽԱՉԵՆ ՎԱՅՆԶ» սահմանափակ պատասխանատվությամբ ընկերության կողմից իրականացվող ներդրումային ծրագրի շրջանակներում տեխնոլոգիական սարքավորումների, դրանց բաղկացուցիչ ու համալրող մասերի, հումքի և (կամ) նյութերի ներմուծումն իրականացվելու է ս.թ. հուլիսի 14-ից՝ մինչև ծրագրի իրականացման վերջնաժամկետը, մինչդեռ Կարգի 12-րդ կետով սահմանված է, որ Կարգի իմաստով ներդրումային ծրագրի իրականացման նպատակով ներմուծվող տեխնոլոգիական սարքավորումների, դրանց բաղկացուցիչ ու համալրող մասերի, հումքի և (կամ) նյութերի ներմուծման ժամանակահատվածը չի կարող գերազանցել ծրագրի իրականացման ժամկետը:
	3. Հայտին կից ներկայացված Ձև N 4-ում և Նախագծի հավելվածում ներկայացված ապրանքների ցանկերի 1-ին տողում նշված ապրանքի վերաբերյալ տեղեկությունները բավարար չեն ըստ Եվրասիական տնտեսական միության արտաքին տնտեսական գործունեության ապրանքային անվանացանկի` դասակարգման ճշգրտության վերաբերյալ դիրքորոշում ներկայացնելու համար:		Միաժամանակ, «ԽԱՉԵՆ ՎԱՅՆԶ» սահմանափակ պատասխանատվությամբ ընկերությունը (ՀՎՀՀ 00215254, գրանցված 09.01.2020թ.) գործում է հարկման ընդհանուր համակարգում, ըստ ներկայացրած վերջին՝ 2022թ. հունիս ամսվա եկամտային հարկի և սոցիալական վճարի ամսական հաշվարկի ունի 4 հարկման բազա ունեցող վարձու աշխատողներ, որոնց միջին հարկման բազան կազմում է 97,500 ՀՀ դրամ: Ինչ վերաբերում է ընկերության շրջանառությունից ստացված տարեկան հասույթներին, ապա հայտնում ենք, որ ընկերության կողմից 2020-2021թթ. իրացման շրջանառություն չի հայտարարագրվել, իսկ 09.08.2022թ. դրությամբ ընկերությունը չունի հարկային մարմնի կողմից վերահսկվող եկամուտների գծով պարտավորություն:


	 Ընդունվել է։




Ընդունվել է։



 




[bookmark: _GoBack]Ընդունվել է։

	3․ ՀՀ արդարադատության նախարարություն
	12-08-2022թ․

	
	N 01/27.1/35520-2022

	1․ «Գերակա ոլորտում իրականացվող ներդրումային ծրագրի շրջանակներում ներմուծվող տեխնոլոգիական սարքավորումների, դրանց բաղկացուցիչ ու համալրող մասերի, հումքի և (կամ) նյութերի նկատմամբ սակագնային, մասնավորապես, ներմուծման մաքսատուրքից ազատելու արտոնությունից օգտվելու համար «Խաչեն Վայնզ» սահմանափակ պատասխանատվությամբ ընկերության կողմից ներկայացված հայտը բավարարելու և արտոնությունը կիրառելու մասին» Հայաստանի Հանրապետության կառավարության որոշման նախագծի (այսուհետ՝ Նախագիծ) 2-րդ կետի 2-րդ ենթակետի համաձայն՝ «Խաչեն Վայնզ» սահմանափակ պատասխանատվությամբ ընկերության կողմից իրականացվող ներդրումային ծրագրի շրջանակներում տեխնոլոգիական սարքավորումների, դրանց բաղկացուցիչ ու համալրող մասերի, հումքի և (կամ) նյութերի ներմուծումն իրականացվելու է ս.թ. հուլիսի 14-ից՝ մինչև ծրագրի իրականացման վերջնաժամկետը:
Այս առումով, հարկ ենք համարում նշել, որ 2022 թվականի օգոստոսի 12-ի դրությամբ սույն Նախագիծն ընդունված և ուժի մեջ մտած չէ և դեռևս կարծիքի տրամադրման փուլում է:
Հաշվի առնելով վերոգրյալը՝ առաջարկում ենք վերանայել Նախագծի 2-րդ կետի 2-րդ ենթակետում սահմանված ներմուծման սկզբնաժամկետը:


Ինչպես նաև, հարկ ենք համարում նշել, որ Նախագծի 1-ին կետով հաստատվող հավելվածի 1-ին, 2-րդ և 3-րդ կետերի «Արժեքը» սյունակում նախատեսված գումարը չի համապատասխանում «Ընդամենը» պարբերության «Արժեքը» սյունակում նախատեսված գումարին: Հետևաբար, առաջարկում ենք շտկել առկա անհամապատասխանությունը:


	Չի ընդունվել։ Համաձայն ՀՀ կառավարության 2015 թվականի սեպտեմբերի 15-ի թիվ 1118-Ն որոշման 12-րդ կետի՝ ներդրումային ծրագրի իրականացման նպատակով ներմուծվող տեխնոլոգիական սարքավորումների, դրանց բաղկացուցիչ ու համալրող մասերի, հումքի և (կամ) նյութերի ներմուծման ժամանակահատվածը չի կարող գերազանցել ծրագրի իրականացման ժամկետը, իսկ ներմուծման սկզբնաժամկետը չի կարող լինել ավելի շուտ, քան սույն հավելվածի 13-րդ կետով նախատեսված հայտի` Հայաստանի Հանրապետության էկոնոմիկայի նախարարություն ներկայացման հաջորդ օրը։ Հայտը չբավարարելու դեպքում անձը վճարում է ներդրումային ծրագրի շրջանակներում ներմուծված ապրանքի համար մաքսատուրքը՝ օրենսդրությամբ սահմանված կարգով և չափով։
Ընդունվել է։



